
जिसका उत्‍तर 17 जुलाई, 2017 को दिया जाना है ।
.....
बिहार में फरक्का बांध संबंधी गम्भीर मुद्दे
150. श्री राम नाथ ठाकुर: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि बिहार सरकार ने केन्द्र सरकार के समक्ष फरक्का बांध के संबंध में कुछ गंभीर मुद्दे उठाए थे; 
(ख) 
यदि हां, तो क्या बिहार सरकार ने केन्द्र सरकार से इसका अध्ययन करने के लिए एक दल भेजने का अनुरोध किया था; और 
(ग) 
क्या यह सच है कि गंगा सहित अन्य नदियों में गाद जमा होने की वजह से प्रति वर्ष बाढ़ की विभीषिका में उत्तरोत्तर वृद्धि हो रही है?
उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) जी, हां। 
(ख) जी, हां। 
माननीय जल संसाधन, नदी विकास और गंगा संरक्षण मंत्री ने 2 जून, 2017 को पटना में माननीय मुख्‍य मंत्री, बिहार सरकार के साथ एक बैठक की थी। उसके बाद माननीय मुख्‍य मंत्री, बिहार सरकार तथा सचिव (ज.सं., न.वि. और गं.सं.) और वरिष्‍ठ अधिकारियों/विशेषज्ञों की दिनांक 5 जून, 2017 को पटना में बैठक हुई जिसमें बिहार राज्‍य में बाढ़ और गाद के मुद्दों के समाधान के लिए एक विशेषज्ञ समिति बनाने का निर्णय लिया गया है।
(ग) जलौढ़ नदियों में कटाव तथा गाद जमा होना एक प्राकृतिक प्रक्रिया है। नदियां अपनी प्रणालीगत स्थितियों अर्थात नदियों में निस्‍सरण, नदी ढाल, आकार, गाद की प्राकृति आदि के अनुसार गाद लेकर चलती है, उसे उठाती  और छोड़ती है। मंत्रालय की जानकारी में ऐसा कोई अध्‍ययन नहीं आया है जो इस तथ्‍य का समर्थन करे कि गंगा समेत सभी नदियों के तल में गाद जमा होने के फलस्‍वरूप बाढ़ की व्‍यापकता वर्ष-दर-वर्ष बढ़ रही है।

